
Жалпы, ақпарат құралдарының ортақ құндылығы – сөз бен сөйлемнің, жазу мен айта білудің теориялық ұғымдары тыңдарман мен көрермендер, оқырмандар үшін әлеуметтік, рухани қажеттілік тудырғанын нақты зерделеген. Ақпараттық коммуникациялық ағымның артықшылығы оның қоғамдылығынан, әлеуметтілігінен тарайтындығын дәлелдей келе, уақыт бейнесін танытатын телевизиялық көсемсөз –телеүрдістің сөзгерлік жаңа сипатына тән құбылыс екеніне тұжырымды ойлармен тоқталған. Ой төркіні – ұлттық мәдени құндылықтарды жаңғыртуда келешек ұрпақтың ізгі ізденістері білім, ғылыммен, оқу-машықтанудан басталатынын, сөз бен ойдың айшықты қатынасы мәдени инттеллектуалдылықтан құралатынына ғылыми сипат берген. Сондықтан,тағылымы мен танымы мәнді әрі ыждағатты ізденіспен жазылған оқу құралының журналистерге, жас шәкірттерге берері мол еңбек деп білеміз.Студенттерді мамандыққа баулу мақсатында теория мен тәжірибенің сабақтастығындағы артықшылықтардың бейнекөріністегі эстетикалық сыр сипаты мен құпия жұмбақтарына терең мән береді.

